
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M

PËR MIRATIMIN E RREGULLAVE PËR HEDHJEN E SHORTIT PËR CAKTIMIN E ANËTARËVE TË KQZ-së, QË RELATOJNË KËRKESAT ANKIMORE TË REGJISTRUARA NË KQZ
Komisioni Qendror i Zgjedhjeve në mbledhjen e datës  18.02.2015, me pjesëmarrjen e:
Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                          
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement         ZGURI-


Anëtar

Vera

SHTJEFNI-


Anëtare

Shqyrtoi çështjen me 

Objekt: 
Miratimi i rregullave pёr hedhjen e shortit pёr caktimin e anёtarëve tё KQZ, qё relatojnë kёrkesat ankimore tё regjistruara në KQZ.
Bazë Ligjore: 
Neni 23, pika 1, gërma a dhe neni 129, pika 2 e ligjit nr. 10019, datë 29.12.2008 “Kodi Zgjedhor i Republikës së Shqipërisë i ndyshuar”,
KQZ pasi shqyrtoi dokumentacionin e paraqitur dhe dëgjoi diskutimet e përfaqёsuesve të partive politike,

VËREN
Kodi Zgjedhor i ndryshuar, nё nenin 129, pika 2 parashikon detyrimin e KQZ-sё pёr caktimin e rregullave qё do tё ndiqen pёr hedhjen e shortit pёr caktimin e relatorit tё kërkesave ankimore të regjistruara në KQZ. Pas regjistrimit të kërkesave ankimore në regjistrin e ankimeve zgjedhore, njё anёtar i KQZ-sё, i caktuar me short, bën verifikimin e ekzistencës së elementeve të formës, sipas nenit 126 të Kodit Zgjedhor, elementeve të përcaktuara në nenin 130 të tij dhe relaton nё KQZ jo më vonё se 24 orё nga çasti i regjistrimit.

Nё kёto kushte del e nevojshme pёr KQZ-nё, marrja e njё vendimi pёr miratimin e rregullave për hedhjen e shortit pёr caktimin e anёtarёve qё relatojnё kërkesat ankimore tё regjistrura nё KQZ.
PËR KËTË ARSYE
Mbështetur në nenin 23, pika 1, gërma “a dhe nenin 129, pika 2 e ligjit nr. 10019, datë 29.12.2008 “Kodi Zgjedhor i Republikës së Shqipërisë i ndryshuar”, 

V E N D 0 S I:

Miratimin e rregullave për hedhjen e shortit pёr caktimin e anёtarit qё relaton kёrkesat ankimore të regjistruara në KQZ, si më poshtë:

a. Procedura e shortit organizohet nga Drejtoria Juridike.

b. Mbledhja pёr hedhjen e shortit zhvillohet nё seancë publike.

c. Shorti hidhet çdo ditë nё orёn ____ dhe/ose ______.
ç.  Para fillimit të procedurës së shortit sigurohet një enë transparente me grykë të gjerë në të
    cilën futen zarfa. Në çdo zarf ka një letër A4. Në fletën e vendosur brenda zarfit shënohen 
    numri i regjistrit të kërkesës ankimore, emri i subjektit ankimues dhe objekti i ankimit.

d. Në çdo rast radha e hedhjes së shortit për kërkesat ankimore ndjek radhën e regjistrimit të tyre në KQZ.

dh. Rradha e tërheqjes së zarfave bëhet sipas rendit alfabetik të emrit të çdo anëtari.

e. Në çdo rast numri i zarfave të ndodhur në enë, është i përpjesëtueshëm me numrin e anëtarëve të pranishëm në mbledhje. 
ë.  Numri i zarfave që do të tërheq secili anëtar, është i barabartë me numrin që del nga pjesëtimi i numrit të zarfave me numrin e anëtarëve të pranishëm në mbledhje.
f. Nёse numri i kërkesave ankimore pёr tё cilat hidhet shorti nuk është i plotëpjesëtueshëm me numrin e anëtarëve të pranishëm në mbledhje, shtohet njё numёr zarfash qё pёrmbajnё brenda letër A4 të pashkruar, aq sa të plotësohet numri i kërkuar në gërmën e të këtij vendimi.
g. KQZ miraton me vendim rezultatin e shortit, datën dhe orën e relatimit.

Ky vendim hyn në fuqi menjëherë.
Kundër këtij vendimi mund të bëhet ankim në Kolegjin Zgjedhor brenda 5 ditëve nga shpallja e tij.

Lefterije
LUZI-

                    Kryetare
Denar           BIBA-                               Zëvendëskryetar

Edlira           JORGAQI-                         Anëtare

Gëzim         VELESHNJA-                      Anëtar
Hysen

OSMANAJ-                       Anëtar

Klement         ZGURI-

         Anëtar

Vera

SHTJEFNI-

         Anëtare

